TERMOMETROA

GIPUZKOAKO HONDAKINEN KUDEAKETA

Eta Bilduk lortu zuen
Gipuzkoako errauskailua

gelditzea

2013ko uztailaren 12an Gipuzkoako Hondakinen Kudeaketa (GHK) partzuergoa gobernatzen
duten Bilduko hautetsiek Zubietako Artzabaletan aurkeztu zieten herritarrei beren erabakia,
noizbait baso izan eta gaur paisaje estralurtar bilakatuan: hor ez da errauste plantarik
eraikiko aurreko agintariek erabakitakoak legea urratzen duelako.

AINHOA INTXAURRANDIETA GHK
partzuergoko presidenteak adminis-
trazio kontseiluko kidez inguraturik
atzean zeukan zulo handiari begira-
tzen zion behin eta berriro bertako
obrak geldiarazteko agindua justifi-
katzen duten lege urraketak aipatze-
rakoan.

Hobi handi horretan joan behar
omen zuten, Eusko Jaurlaritzak
emandako ingurumen baimen inte-
gratuak onartu bezala, errauskailuak
zaborrak kiskalitakoan sortu behar
zituen eskoria solidoak eta errauts
toxikoak tratatzeko azpiegiturak....
gero 2011n enpresa talde bati eman-
dako kontzesioan desagertu direnak.
Desagertze hori gehi zorua hiru
metro goratu izana, aldaketa handie-
giak dirudite ingurugiro baimena
berriz eskatu eta lortu gabe lanean
jarraitzeko, baina inork ez zuen txin-
tik atera, proiektuen jarraipena egin
behar duen Eusko Jaurlaritzak ere ez.
GHK-ko agintarick erabaki duten
arte lanak horrela egitea ilegala dela.

Katez lotua nola askatu

Errauskailuaren kontra luzaz borro-
katu diren militanteek ez dute txan-
painez ospatzeko data garbia aurkitu
uztailaren 12an. Menturaz proiek-
tuaren itxierak ez du edukiko egun
jakin bat, baina zalantzarik duenari
GHK-ko buru Intxaurrandietak

|PELLO ZUBIRIA KAMINO|
Argazkia: DANI BLANCO

GHK-ko administrazioa Zubietan 2013ko uztailaren 12an, proiektuaren gelditzea

iragartzen. Zutik Ainhoa Intxaurrandieta, bere eskuinean Imanol Azpiroz
presidenteordea, beste aldean Iaki Errazkin foru diputatua.

Garatik jakinarazi dio errauskailua
gelditzeak ez daukala dagoenekoz
atzerako biderik: “Egia da obrak gel-
dirik zeudela, baina kontratua inda-
rrean zegoen; orain proiektuak ingu-
rumen baldintzak betetzen ez dituela

egiaztatzearckin etenda utzi dugu
obrak burutzeko aukera oro”.
2007-2011 legealdian Gipuzkoa-
ko Foru Aldundia bezala GHK pat-
tzuergoa kudeatu zutenek ahalegin
berezia egin zuten errauskailuaren

Gipuzkoako agintari nagusiak 2011n Zubietako obretan. Markel Olano ahaldun
nagusiaren eta Odon Elorza Donostiako alkatearen ondoan Karlos Ormazabal eta
Denis ltxaso, GHK-ko presidente eta presidenteordea.

asmoa ondo loturik uzteko. Ez dago
EAJri eta PSEri gorrotorik eduki
beharrik hori nabarmentzeko. Luzaz
ilegalizaturik eta are luzeagoz institu-
zioetatik kanpo egondako ezker
abertzaleak Bilduren koalizioan hau-
teskundeetan parte hartzea lortuta
gehienen ezustean eskuratu zuenean
Gipuzkoan nagusitasuna, aginte
makila irabazle berriei pasatzeko
bezperetan bi giltzarrapo bereziz
kateaturik utzi zituzten lurralde
honetako hondakinak. Batetik,
errauskailuaren eraikuntza esleitu eta
bestetik finantziazioa lotu.

Bilduko agintari berriei egokitu
zaie bi urteotan politikari nahiz
kudeatzaile hotzena ere eroarazteko
moduko labirintua zeharkatzea.
Talde bozkatuena bai baina honetan
erabat elkar hartu duen oposizioa-

ren aurrean gutxiengoan, lehenik
hondakinen eguneroko kudeaketa
bermatu, bigarrenik hauteskundee-
tan agindu zuen errauskailuaren gel-
ditzea mamitzen hasi, horrekin bate-
ra plan alternatiboa antolatu, aldi
berean herri batzuetan sistema alter-

Bildu ez gainerako alderdiek

. Zubietako labearen
. proiektuaren etenaren
. aurrean azpimarratu dute

GHK kiebrako zorian dagoela

natiboa ezartzen hasi, ahaztu gabe
egunetik egunera zoreatzea hedabide
nagusien erasoak, gehi herritar asko-
ren haserreak...

Zubietako argazkiarekin GHK-ko
arduradunek irudikatu dute heredatu
zuten blindajea zulatzeko erremintak
aurkitu dituztela. Ordainetan, blinda-
jearen truke blindajea, errauskailua-
ren asmoari arnas berria eman nahi-
ko liokeen edozein bide itxi nahi
dutela.

Zeinek ordainduko ditu kalteak?
Bildu ez gainerako alderdiek Zubie-
tako labearen proiektuaren etenaren
aurrean azpimarratu dute GHK kie-
brako zorian dagoela. Deloitte kon-
painiaren auditoriak 2012an par-
tzuergoari aitortu ostean 8,8 milioiko
etekin positiboa, gehitu diola 46
milioiko galera. “Bilduk GHK zulora
darama” deklaratu dute kasik aho
batez EAJk, PSEk eta PPk.

Kontua da datozen hilabeteetan
asko hitz egin beharko dela GHK-ko
kontuez, oraingoez eta lehengoez.
Auzitegiak aztertuko ditu La Caixa,
Banesto eta Sabadellekin hitzartuta-
ko maileguak, funtsean swapp pro-
duktu espekulatiboak baizik ez dire-
nak. Horiek direla medio,
Gipuzkoako herritarrak ari dira
ordaintzen gastatu gabeko kredituen
interesak benetan inbertituta
i baleude bezala. Hotien sina-
tzaile nagusia, Karlos Ormaza-
i bal orduan presidentea, dagoe-
. neko ez dago politikan, baina
i bere ordezko Denis Itxaso gaur
. PSEren ingurumen idazkariz
. gain San Marko mankomunita-
i teko presidente ere bada.

XXI. mendeko krisitzarrak
denok ohartarazi gaituenez diru
publikoaren garrantziaz, udazken
honetako #ending topic gertatuko dira
Zubietako eraikitzaileek eskuratu

- Tratamentuak

- Argaltze terapiak

Laborantza ekologikoko barazkiak eta fruituak

- Laborantza ekologikoan espezializatuak
- Kosmetika ekologiko eta naturalak

- Bertako barazki eta fruitu ekologikoak
- Zeliakoentzako elikagaiak

- Naturopatia eta masaje teknikak

Xabier Garmendia Martinezen esku luzea

NON EGON DA Eusko Jaurlaritzako ingurumen sailbu-
ruordetza urte guztiotan? Bestela esanda, bistakoa da
Jaurlaritzak izan behar duela ematen dituen baimenen
jarraipena egiten duena. Baina Zubietan dena da des-
berdina eta promotoreak berak salatu behar izan du:
“Aizu, nik orain kudeatzen dudan enpresa honek tran-
pa egin duela, baimena eskatu eta lortu ondoren
proiektua aldatuta ari zela obrak antolatzen!”.

Nor ote zen obra ikuskatzeko arduradun? 2011ko
kontuez ati garenez, Patxi Lopezen agintaldian Inguru-
men eta Industriako sailburu izan zen Pilar Unzaluren
agindupean ingurumenean bi pertsona eduki zituen
Lakuak sailburuordetzan: ekainaren hasiera arte Pilar
Teran eta data horretatik agintaldia bukatu arte Arantxa
Leturiondo.

Unzaluren beste sailburuordea, industriakoa,
Xabier Garmendia zen. Arantxa Leturiondo bezala
EIAtik eta Euskadiko Ezkerratik iritsia PSEra. Biek
eduki zuten garrantzia ETA(PM) bizirik zegoen
garaian. Hemerotekek bildu dituzte Juan Infanterekin
batera Leturiondok polimili preso eta iheslariak bergi-
zarteratzen egindako abokatu lanak.

Handik laster Garmendia azaldu zen Jose Antonio
Ardanzaren gobernuatren (1991) organigraman, Jon
Larrinaga sailburuarekin ingurumen sailburuorde.

Gobernua utzirik, Garmendiak industria eta inguru-

mena uztartuko zituen. Neuciclaje izeneko konpainia
antolatu zuen, bazkide hartuz Bizkaiko pneumatiko eta
zemento enpresa handienak, autoen gurpilak porlan
fabriketan hobeto erretzeko prestatzeko, horra pneu-
matikoen birziklapena zer izan daitekeen.

Era berean FCC eraikuntza eta zerbitzu publikoen
multinazionalaren filiala den Cementos Lemonako
kontseilari ordezkari ere izan da. Baina hondakinen
errausketa eta kudeaketaren arloko lan nagusia DPA
aholkularitzatik egina du.

Gipuzkoako hondakinen plan nagusia, gaztelaniaz-
ko PIGRUG siglez ezagutzen dena, Javier Ansorena
orduan Foru Aldundiko zerbitzuburuarekin batera
sinatu zuen Garmendiak. Gipuzkoako eta Bizkaiko
hondakinen plan nagusiak leitu eta alderatu dituztenak
bien antzekotasun harrigartian oinarritzen dira honda-
kin plan biak benetan Garmendiak eginak direla esate-
ko.

Mundu osoan korporazioen indar handiegia sala-
tzen dutenek aze birakarien fenomenoa aipatzen dute, gaur
administrazioan eta bihar multinazionalean ari diren
politikari profesionalena. Xabier Garmendia da kasu
paradigmatikoa. Berak planifikatutako obrak esleitu
zitzaizkion bere enpresati... eta bera zegoen horien fis-
kalizazioa egin behar zuen Jaurlaritzan. Ondoko sailbu-
ruordetzan, hoti bai, industtian.

nahiko dituzten kalte-ordainak.
Erantzukizunen eztabaidak berotu
dezake udazkena.

Gipuzkoako Diputazioa jokoan

Gerta liteke, gainera, orain GHK-k
eraikuntzaren esleipena eten due-
nean, FCC buru duen enpresa tal-
deak ere auzitara jotzea. Hala balitz,
Gipuzkoako Foru Aldundia eta
ondorioz GHK bere gain hartuko
lukeen hurrengo agintari taldeak,
politikaz gain, epaitegietako bi auzi-

tan katramilatua aurkituko luke
Zubietako errauskailua.

Jokoan dagoena, azkenean, Foru
Aldundia baita. Bilduk erakunde
hori gobernatu du lehen urtean
EAJk baimendu ziolako eta bigarre-
nean PSEk arnasa hartzen lagata.
Orain sozialisten eta jelkideen itun
handia egosi samarra dirudienean,
lortuko ote du hirugarren urtea
burutzea eta nola?

Gauza bat geratuko da garbi his-
toriarako: Bilduk gelditu egin duela

Gipuzkoako errauskailua, horrekin
batera erakutsiz hondakinek badu-
tela bestelako kudeaketa bat. Hori
aitortzeko ez dago zertan izanik
Bilduren edo Sorturen zale.
Lemoiz zen Fukushima bizkaitarra
ETAk gelditu zuela esateko ez
dagoen moduan ETAren ekintza
bakar bat justifikatu
beharrik. Zubietan [E¥
Bildu hitza betetzen ari @&
da eta gero herritarrak
epaituko du.

